
ደጊም ከ ስርናይ ዶ ወርቒ ?
ትግርኛ ተዛራባይ ሕዝብና፣ ንዝሓለፉ ልዕሊ ፻፶ዓመት፣ማለት ድሕሪ መስዋእቲ ሃጸይ ዮውሃንስ ፬ይ
አብ መተማ ዮውሃንስ፣ ካብ ግዜ ሚኒሊክ ጀሚሩ ማእለያ ዘይብሉ ስቓይ፣ግፍዒን፣ መከራን ብገዛእቲ
አምሓራ እናወረዶ፣ዋላኳ እንተመጸ ብፍላይ እቲ ሓደ ህዝቢ ብሸርሒ አብክልተ ብምኽፋል
ፈላልዮም ማንነቱ፣ባህሉ፣ታሪኩን ቋንቁኡ ንኸጥፍኡ ብዙሕ ጽዒሮም እዮም።ይኹንምበር እቲ
ሕዝቢ ንህላዊኡን ንማንነቱን ብዝገበሮ ሓያል ተጋድሎ እንሄ አይጠፍዐን፣አይጠፍእን ድማ።
እቲ ዝገበርዎ ማእለያ ዘይብሉ ግፍዒ ዝፈጸምዎ እዉን፣ ተጋሩ ባዕልትና ብቐጥታ ይኹን ብተዘዋዋሪ
ስለ ዝሓገዝናዮምን ስለዝተሓባበርናዮምን እዩ።  ሎሚ ነዚ በጺሕናዮ ዝንሄና ብርኪ ናይ ውድቀትና፣
ፈላሞት ተጠየቕቲ ባዕልና ተጋሩ ኢና።እዙይ አሜን ኢልና ምስንቕበል ብኸመይከ ንአርሞ ? ኢልና
ድማ ንኽንሓስብ ዕድል ይኸፍተልና። ታሪክና ከምዝሕብረና ተጋሩ አብ ዓለም ብቕልጽምና ጥራሕ
ህላወና አውሒስና እንነብር አህዛብ ኢና። ትግራዋይ ብእንተ ሃገሩ “ሃገረ ትግራይ” ክብል፣አካሉ
ጎዲሉ፣እግሩ ተቖሪጹ፣ዓይኑ ጠፊኡ፣ ሂወቱ ገቢሩ እዩ። ሎሚውን ዕሸላት መናእሰይን፣ዋዕሮታት
ትግራይን ንሕና ጠጠው ኢልና እናኸድና አዴና፣አቦና፣ሓፍትና፣ሓውና አይክድፈርን ኢሎም
ዶካትር፣ኢንጅነራት፣ሰብሞያ ሕጊ፣ሰብ ሞያ ኮምፒውተር ሳይንስ ሙሁራት፣ምስ ጀጋኑ
አቦታቶምን፣አዴታቶም ጀነራላትን፣ኮኔሬላትን በእንተ ሕዝቦም ይዋደቑ አለው።
ትግራዋይ አብ ውሽጢ ዓዲ ብሓ.ም.ትን፣ብደጀንን፣አብ ደገ ድማ ዳያስፖራ ትግራይ ብሰልፊ፣
ብዲፕሎማሲን፣ ብገንዘብን ኩሉ ብዝኽእለቱ በእንተ ሃገሩ “ሃገረ ትግራይ” ይኳሻሕ አሎ። ወዲ ሰብ
ካብ ስሕተቱ እንድዩ ዝማሃር፣ትማሊ ጸላእትና እኒ ስርዓት ብልጽግና፣ሻዕብያ፣ተስፋሕፋሕቲ
አምሓሩን፣ ከምኡውን ኩለን ክልላት ኢትዮዺያ ዝገበርዎ ትግራይና ወሪሮም ዘርእና ከጥፍኡ
ፈቲኖም።ይኹንምበር ትግራዋይ እቲ እንኮ መለለይኡ ሳዓራይ ማንነቱ። ብወፍሪ ስዩም ጀሚሩ ወፍሪ
አሉላ፣ወፍሪ አዴታት፣ወፍሪ ጽሓይ ብራቕ ኢሉ ዓለም አፋ ከፊታ ብግርምቲ ከትርእይ ጌርዋ እዩ።
ትማሊ ብኒ ሃጸይ ዮውሃንስን፣ ራእሲ አሉላን፣ባሻይ አውዓሎምን ዝተፈጸመ። ብብርኪ ዓለም
ዝፍለጥ ወታደራዊ ብቕዓት ተጋሩ፣ በዚ ናይ ሎሚ ወለዶ ትግራይ ድማ ምስ ብሱላትን ጥበበኛታት
ጀነራላትን፣ ኮኔሬላትን ትግራይ ደጊሞሞ። እቶም ኩሎም ኢዶም ዝሓወሱ፣ደገፍቲ ጸላእትና አዕራብ
ከምኒ ቱርኪ፣ዓረብ ኤምሬት፣ሱዕዲ፣እኒ ኢራን ዝመሳሰሉ ሃገራት አሕፊሩ መሊስዎም።እዙይ
እንትብል እንተለኹ ግን፣ድጋፍ ናይ አሜሪካ ብቐጥታ ኮነ ብተዘዋዋሪ። ድጋፍ ሕብረት አፍሪቓ ብኒ
ባዓል ሙሳ ፋቒ።ከምኡን ድጋፍ ሕቡራት መንግስታት ብአንቶንዮ ጉተረስ ቀጥታዊ ይኹን ተዘዋዋሪ
ሓገዝ ተወሲኽዎ እዉን እዩ።እንታይ መርትኦ አለኻ ? ንትብሉኒ መንበብተይ፣ሓደ ሓያል ዓለማዊ
ሕጊ መታሓዳደርዬን፣ዋና ጥብቅናይ ንፍትሒን፣ርትዕን፣ ማዕርነትን ደቒ ሰብ ጠጠው ዝበልኩ እዬ
ዝብል ሃገር፣ ኮነ ትካል፣ ንዞም ብዓይኒ ሓያላት ሃገራት አብዙይ እተዉ ዘይባሃሉ (አብይ
አሕመድን፣ኢሳያስ አፈወርቒን) ጠጠው ከብልዎም አይካአሉን።ልክዕ እዩ ብዓይኒ ዓለም ተጠየቕቲ
ንኸይኾኑ፣ አብ ልዕሊ ሓንቲ ልዓላዊት ሃገር ጣልቓ አይንአትዉን ዝብል ዒባራ ምኽንያት
ንኸቕርቡ፣ንአብይን ንኢሳያስን ብዕሊኳ ውጹ ! PERIOD.
እንተዘይ ኮይኑ ብሕጊ ዓለም፣ብጀኖሳይድ ክንከሰኩም ኢና። ዝብል መርገጺኳ አይወሰዱን።
እኳዳአ የተሓሳስበና አሎ። ብምባል ውጽኢት ዘይብሉ ናይ ሸፈጥ መግለፂታት ግን ሰሚዕና።
እኒ አሜሪካ ኾኑ ሕብረት አውሮፓ ብጥቕሚን ብረብሕኦምን ጥራሕ ዝኸዱ እዮም። ንምሳሊኡ ናይ
ኔንማር ፕሬዚዳንት ዝኾነት ናሃቶም ጥቕሚ መሐለዊት”ፕሬዚዳንት ሳንሱ”ብወታደራዊ ዓመጽ



አውሪዶም ቤት ማእሰርቲ ምስ ዳጎንዋ፣ንጽባሒቱ ንቲ መፈንቅለ መንግስቲ ብምቅዋም መግለፂን
መጠንቀቅታ ሂቦም አውጊዞሞ።
ርሑቕ እንተይከድና ቅድሚ ፬ወርሒ ዝተጀመረ ኴናት ዩክረይን፣ዓለም ብመሪሕነት አሜሪካ ሙሉእ
መንግስትታት አውሮፓ አውጊዘኖኦ, ጥራሕ እንተይኮነስ ልዕሊ ፬ሺሕ ማአቀብ አብ ራሻ ጌሮም
አለዉ።ንትግራይ ግን ፣ሰራዊት ትግራይ ደብረ ብርሃን ምስ በጽሑ, ተመለሱ ኢሎም
አገዲዶሞም።እሞዳአ አበይ ዘሎ ፍትሓውነት እዩ ?
ንምኳኑ አውሮፓዊያን ይኹን አሜሪካዊያን እንታይ እዮም ዝደልዩ ? ቐንዲ ባህጊ ሓያላት ሃገራት
ፖለቲካዊን፣ ኢኮኖሚያዊ ረብሕኦም ብምስላሕ እዮም ዝሕግዙኻን፣ዝደግፉኻን።እዙይ ዝገብር
ሕብረተሰብ ይኹን መራሕቲ ሓንቲ ዓዲ ብዘይ ዝኾነ ይኹን ቅድመ ኹነት፣ተላአአኻይ እዞም
ሃገራትን፣ መራሕተንን ክሳብ ዝኾንካ፣ንዞም ሓያላን ሃገራት እዚኦም መሰል ሕብረተሰብ ይኹን ?
ረብሓ ሓንቲ ሃገር ? አይንታዮምን። እቶም መራሕቲ እዘን አናኢስቶይ ሃገራት ዋላኳ ብደገፍ
ሕዝቦም ናብ ስልጣን ይምጽኡምበር፣ ሓንሳብ ስልጣን ምስ ሓዙ፣ ብትእዛዝ እቶም ጎይቶቶም እዮም
ዝምርሑ።ፖለቲካ ናይ ዓለም ድማ ጥቕሚ ሕዝብኻ አሕሊፍካ እንተይሃብካ ክትጓዓዝ ትኽእለሉ
ጥበብን፣ጉርሕን ሓዊስኻ ምኻድ የድልይ።ነብስሄር ጠሚኒስተር መለስ ኢትዮዺያ እንትመርሕ
ዘተጠቐመሉ ጉርሒን ጥበብን ኢትዮዺያ አብ ሓፂር እዋን፣ካብ ተምሳሌት ሽግርን ጥሜትን ናብ
ካብዓለም ድሕሪ ሃገረ ህንዲ አብ ዕቤት ካብዘለዋ ተምሳሌት ዕቤት ጌርዋ እዩ።
አብይ አሕመድ ናይ አሜሪካ ድሌት ንምምላእ ብሓገዘ ናይ ምብራቕ አፍሪቃ ናይ ወፃእ ፖሊሲ
ሓላፊ “አምባሳደር ያማማቶ” ተሓርዩ ዝመጸ እዩ።ከምኡ ድማ ኢሳያስ አፈወርቒ ብድጋፍ ሃገራት
አዕራብ ብፍላይ ዓረብ ኤምሬትን, ሱዕዲ ዓረብን ተላአአኺ ኮይኑ ክሳብ ሎሚ ስልጣኑ አደላዲሉ
ይነብር አሎ።
ኽቡራት መንበብተይ ብፍላይ ተፈጥሮአዊ ውህብቶ አሜሪካ ንዘይትፈልጡ፣ብዛዕባ ትሕዝቶ ሃፍቲ
አሜሪካ ንምግላጽ አነ ብወገነይ ብዘይኻ ካሊፎርኒያን፣ኔቫዳን ኩለን ስቴታት ናይ አሜሪካ ሪኤየን
አለኹ።ን፮ ዓመት ትራክ ዘዊረ እዬ። አብ አሜሪካ ብዘይካ ኦሃዮ፣ኢንዲያና፣አዬዋ፣ሚዙሪን፣ኢለኖይን
ንማሕረስ ዝውዕል መሬተን። እተን ካልኦት  ናይ አሜሪካ ግዝአታት ብናይ ተፈጥሮ ሃፍቲ
ዝተዓደላ፣ተፈጥሮ ኩሉ ጸጋ ንአሜሪካ ጥራሕ ዝዓደለ እየን ዝመስላ።እቶም አሜሪካ ዝመስረቱን፣
ሕጊ አሜሪካን ዘጽደቑ ፋውንዲንግ ፋዘርስ(the founding fathers) ዝባሃሉ መስረቲ አሜሪካ፣
ብዛዕባ አሜሪካ እንትሕንጽፁ፣ፖለቲካዊ፣ማሕበራዊን፣ኢኮኖሚያዊን ናይ ተፈጥሮ ጸጋታት ሃገሮም
አጽኒዖምን ፈሊጦምን፣ንነዊሕ እዋን እንታይን ከመይን ተረዲኦም እዮም ሕጎምን፣ፖሊሲ አሜሪካን
ሓንጺጸሞ።ከም ውጽኢቱ ድማ እንሄ ሕዝቦም አብ ዓለም ተሃራፊትን፣ሓያልን ሃገር መስሪቶም
ይነብሩ አለዉ።ብዘይ ዝኾነ ይኹን ናይ ካልኦት ሃገራት ሓገዝ ኮነ፣ናይ ካልኦት ድጋፍ። ናይ ተፈጥሮ
ሃፍቲ አሜሪካ፣ ንአሜሪካዊያን ክሳብ ፪፻ ዓመት ከንብሮም ከምዝኽእል ብጽንዓት ዝተረጋገጸ እዩ
ይብሉ።እሞ ዳአ እዚ ሎሚ አሜሪካ ትኽተሎ ናይ ወፃእ ፖሊሲ፣ካብ ምንታይ ዝተላዕለ እዩ እንተልና
? እቲ መልሲ ከምዝስዕብ ከቕምጦ. ክሳብ ዝኻአልካ ብናይ ካልኦት ሃፍቲ ትነብር።ናይ ካልኦት
ንምውራር ድማ አብ ካልኦት ዄናትን፣ ዕግርግርን እናወላዕኻ፣ እናባአስካ ትነብር። ዝብል ጉርሒ
ዝተመልኦ ፖለቲካዊ ፖሊሲ እዩ።ንሽሙ ግን ብሰብአዊነት፣ፍትሒ፣ዲሞክራሲ ዝብሉ ቃላት
ዝጽውዑ፣ብቃልን ብተጋብርን ዘይራኸቡ ከይድታት እዮም።



እዚ ፖሊሲ እዙይ አሜሪካ አብ ደቡብ አሜሪካ ብዝተወሰነ መልክዑ፣አብ ዓዲ ዓረብ ብጥንኩር
ትሕዝቶ፣አብ አፍሪቃ ድማ ብዕቱብ ትትግብሮ አላ። እምባአርከስ አሜሪካ እትገብሮ ፖለቲካዊ
ሸርሒ፣ሃገራት አዕራብ ብመሪሕነት ሱዕዲ ዓረብን፣ዓረብ ኤምሬትን አብ አፍሪቃ ክትግብራ ዕማም
ሒዘን እንትላዓላ ድማ ፣ ብመርሕነት ኢሳያስ አፈወርቒን፣ አብይ አሕመድን ከሳኽዕኦ ከምዝኽእላ
ብምእማን ንኽልቲኦም መራሕቲ፣ ዓዲመን ሕቡራት መንግስታት “ብአንቶንዮ ጉተረስ” ተወኪሉ
ተፈራሪሞም።ክቡራት እሕዋተይ እቲ ውዕል ካብ ንሕቡራት መንግስታት፣ንሕብረት አፍሪቃ
ይምልከት ነይሩ።ይኹንምበር አፍታ እዋን እቲአ አቦ ወምበር ናይ አፍሪቃ ሕብረት ክዕደም ምተገብዐ
ነይሩ። ግን አይተገብረን ንምንታይ ? ዘይተዓደመሉ ዋና ምኽንያት “ ፕሬዚዳንት ፖል ካጋሚ” ናይ
ሩዋንዳ፣ፈታዊ ትግራይን፣ማሓዛ ቀዳማይ ሚኒስተር “መለስ ዜናዊ” ስለዝኾነ ሚሽጥር ንምዕቓብ
ዝተገብረ ሸፈጥ እዩ። ድሕሪ እዚኹሉ ሸርሒ፣ ንዚ ሓሳበ እዙይ፣ንዚ ናይ አዕራብ ባህጊን፣ሕልሚን
ከታዓናቕፈን ዝኽእል ሓደ ሓይሊ እንተሃሊኡ ? “ሕዝቢ ትግራይ” ጥራሕ ከምዝኾነ ስለዝተአመነሉ፣
ብዕሊ ብፍቓድ አሜሪካ አብ ውሽጢ ፫ ሰሙን ዝውዳእ ወፍሪ ምጽናት ዘርኢ ሕዝቢ ትግራይ።
ብሕዳር ፬ ፕሬዚዳንታዊ መረፃ ናይ አሜሪካ አብ ዝካየደሉ ማዓልቲ ብጽንዓት ተሓንፂጹ ተጀሚሩ።
ሓደ ሓደ ጊዜ ግን ከም ዝሃቀንካዮን፣ከምዝተመነኻዮን እንተይኮነስ፣ከም ዕዳጋ ዝጸንሓኻ እዩ።ዝባሃል
ምስላ ንአብይ አሕመድን፣ንኢሳያስ አፈወርቒን ንላአኽቶምን ገጢምዎም።ኩሉ
ዝአቀድዎን፣ዝባሃግዎን ሕልሚ ቐትሪ ኾይንዎም ቀርዩ።ትግራዋይ ብቐሊሉ ዝስኮን ከምዘይኮነ።
ንሃገራት ዓረብን፣ንምዕራባዊያንን ብግብሪ አርእይዎም።ትማሊ ብመሪሕነት አሜሪካን፣ዓረብ
ኤምሬትን ሰራዊት ትግራይ ካብ ደብረ ብርሃን፣ካብ ዓዲ አምሓራን፣ካብ ዓፋርን እንትወጽእ ብኽልተ
ምኽንያት እዩ ነይሩ።እቲ ቐዳማይ ንናይ ዓለም ሕጊን ትእዛዝን ንምኽባር።እቲ ኻልአይ ሕዝቢ
ትግራይ አብ ሙሉእ ዕጽዋን ክባን ስለዝነበረ ሕክምና፣ባንኺ፣ስልኪ፣መብራሕቲ ኩሉ ተዓጽይዎ
ብሕማምን ጥሜትን ክመውት ስለዝጀመረ፣ ሕዝቦም ንምድሓን፣ ሓገዝ ስርናይን መድሓኒትን
ንኽረክብ ስለዝደለዬ እዩ።
ልክዕ እዩ እቲ ውሳነ ብቲ ዝተነገሮምን ቃል ዝተአተወሎምን ዘይምትግባሩ ዋላኳ ንዓና
ይጉድአናምበር፣ብሕጊ ዓለምን፣ብሕጊ አምላክን ግን ክንደይናይ ሕዝቢ ትግራይ መኽበራይ
ዓለማዊን፣መኮታዊን ሕጊ ከምዝኾነ ጭቡጥ መርትኦ እዩ።
ጸላእትና ትማሊ ሕቜኦም ብናይ ወፍሪ አሉላ፣ወፍሪ አዴታትን ወፍሪ ጽሓይ ብራቕን ምስ
ሰበርናዮም፣ወረርቲ ብልጽግና፣ተስፋሕፋሕቲ አምሓራን፣ናይ ውልቒ ብሕታዊ ስምምዕ ሰላም ዶ  ዕርቒ
ኽንገብር ኢና ዶ ? ሰብአዊ ሓገዝ ንትግራይ ብዘይ ገደብ ዶ ? ኢሎም ንዓለም ብምድንጋር ከንሳቶም
ዓቕሞም ዝኻአልዎ መሳርሒ ብምዕዳግ ! አሎ ዝተባህለ ዘመናዊ መሳርሒ ብምዕዳግ! ክሳብ ዝዳለዉ ግዜ
ገዚኦም። ዋላኳ ብሽርሒን ተንኮልን ሓያላን ሃገራትውን እናፈለጡ፣ ጸቕጢ አብ ልዕሊ መንግስቲ
ትግራይን፣ ም.ሓ.ት(TDF) እንተገበሩ፣መንግስቲ ትግራይ ብብልሒን, ብግርህነትን ኢሺ ኢሉ።ኾይኑ ግን
እቲ ዝተገመተ አይቀረዬን።ንኻልአይ ግዜ ክወሩና ብወገን ደቡብ ብቆቦ፣ብሰቆጣን ብወገን ምዕራብ
ብዓዲርቃይ፣ብወገን ሰሜን ብሸራሮን ባድመን ክአትዉ ፈቲኖም።አበደን ኻፍቲ ብወፍሪ አሉላ ዝበጽሖም
ውርደትን፣ሽንፈትን ንላዕሊ ተቐቲሎምን፣ተማሪኾምን ሃዲሞምን።መጥቓዕቲ ሰራዊት ትግራይ፣
ንሰራዊት ኢትዮዺያን ሻዕብያን ሓሊፉስ ንጀነራላትን ኮነሬላት ኢትዮዺያውን በፂሕዎም።ብኹሉ አንፈት
ድማ ከም ልማዶምን፣ ከም ልምዲ አያታቶምን ሑቒኦም ተሰባቢሮም።ሎሚ ድማ ካብ ተፈላሉዩ
ሚዲያታቶም ከምታ ቕድሚ እዛ ወራር እዚአ ጀሚሮማ ዝነበሩ ድምፂ ሰላምን ፍቕርን፣ሳዕቤን ዄናትን



ክሰብኩ ይጅምሩ አለዉ። ጸላኢኻ ሓንሳብ የታልለኻ ! ካልአይ ይደግመኻ ሳልሳይ እንድሕር ከታልለኻ
ፈቲኑ? እሞ ንስኻድማ አሚንካዮ? እቲ ጌጋ ናይ ጸላኢኻ እንተይኮነስ ናሃትካ እዩ! Period
ሎሚ ከምቲ እንሪኦ ዘለና፣ሓየት ምክልኻል ትግራይ(TDF)፣ሰጋር ብርኪ ሊሎ ! ወይፈተኽ ኢሉ ጸላእቱ
ንሓዋሩ የቃብፆም አሎ።ይኹንምበር እዞም አመለኛታት, ጽባሕ ከምታ ናይ ቅድሚ ፮ወርሒ ዝገበርዋ
ክገብሩ እዮም። ስላም ! ዕርቒ ! ሙሉእ ዘይጎደሎ ቀረብ ማሕበራዊ ግልጋሎት! ክንከፍት።ብዘይ ቅድመ
ኹነታት ክንዛተ። ኩሉ ክንገብር ክብሉ እዮም።እሞ መንግስቲ ትግራይን፣ሓየት ሰራዊት ትግራይ ከ ?
ብፍላይ እዚ ኹሉ መስዋእቲ ዕሸላት መናእሰይ ትግራይ ተኸፊሉ። ከተማታት ትግራይ ብድሮናትን
ብጀታትን ተደብዲቡ። እሞ ድማ ትግራይና ብፍላይ ምዕራብ ትግራይ ናብ ኢድ ትግራዋይ
እንተይተመልሰ? እኒ ሕዝቢ ኢሮብን ካልኦትን መሬት ትግራይ እንተይተለቀ ?እሺ ዶ ይብል ይኸውን ?
መንግስቲ ትግራይ ደጊሙ ኸ ? ንአሜሪካን፣ ሕብረት አውሮፓን ይአምኖም ደኾን ይኸውን ? ዘኹርእ
ሕዝቢ ! እሞ ንመሰለይ ዝብል ሕዝቢ ሒዝኻስ ? ንስርናይን፣ሕዝብኻ ከይጠምይን ተባሂሉስ
(ጻዓዱ)ምዕራባዊያን ምእማንስ መጨረሽትኡ እንታይ ኮን ይኸውን ? መልሲ ዘይረኸብኩሉ ሕቶታት
እዩ።
ብወገነይ ትማሊ ካብ ስሕተቱ ዘይማሃር መንግስቲ ? ኾነ ውድብ ? አሎ ኢለ አይአምንን። ን፫ ግዜ
ዝግበር ጌጋ እንተተፈጢሩ ግን፣ እቲ ጌጋ ናይ ጸላእቲ እንተይኮነስ ? ናይቲ ተበዲለ ዝብል ወገን እዩ
ክኸውን።አምላክ ጽንዓትን ሓቦን ንቲዲፍና ይሃበልና።
ትግራይ ደጊም ስርናይ ናብ እትልምነሉ ብርኪ እንተይኮነስ፣ወርቅታታ፣እቲ ድንጋይ ዝብልዎ
እምነበረዳታ፣እቲ ብናይ ተፈጥሮ ጸጋ ዝተሸፈነ ጎቦታታን፣ሩባታታን፣ብሙሁራት ደቓ እናተጸንዐ፣በቢ
አንፈቱ እናተዓመ፣እቲ አብ ውሽጢ ከርሳ ዝሓቖፈቶም ታሪካዊያን ቦታታ ንዓለም እናፋለጠት ናብ
እቶት እትቕይረሉ፣ምስቲ ፍንጻሕ መሰንገላ ዝኾነ ትግራዋይ ባሕረ ነጋሲ፣አዱሊስ ተጣሚራ፣ እሂን
ምሂን ተባሃሂልና ትግራይ ብዘይ ባህረ ነጋሲ፣ሕዝብታት ባሕረ ነጋሲ ብዘይኻ እቲ ጀግና ሰብአይ
ሰብኡት ዝኾነ ሓዉ ሕዝቢ ትግራይ፣ ከከም ድሌቶምን ከም ፖለቲካዊን ማሕበራዊ ባህጎምን፣ እቲ
ሓደ ንቲ ሓደ አኽቢሩን፣ ጠቢሩን፣ ተኸባቢሩ ዝነብረሉ እዋን አብ ቅድሜና እንሄ።
እዙይ ጋህዲ ንኽኸውን ግን ብፍላይ ፖለቲካዊ መሪሕነት ትግራይ ጠመትኡ አብ ክንዲ ዕድመ ስልጣኑ
ብ፭ ዓመት ወይ ድማ ፲ ዓመት ምርአዩ ? ከምቲ እኒ አሜሪካን ሃገራት አዕራብን ንዝቕጽል አማኢት
ዓመታት ጠሚተን  በእንተ ረብሕኦምን ረብሓ ሃገሮምን አርሒቖም ብምእማት
ዝኸድዎን፣ዝእምትዎን ፖለቲካዊን፣ኢኮኖሚያዊን ፕላን መንግስቲ ትግራይውን ካብ ዝሓለፈ
ስሕተቱ ተማሂሩ ፖለቲክኡ ብረብሓ ሕዝቡ ይሕንጽጽ ኢለ እግምት። እዚ ዄናት እዙይ ብዘይ
ጥርጥር ትግራይ ስዒራ ወፂአ እያ።ዝቐርይ ምዝዛምን ከከም አድላይነቱ ዝግብኦ ናይ ምጽራይ ዕማም
እዩ።ይኹንምበር እቲ ሎሚ ብመስዋእቲ አሻሓት ጀጋኑ ደቒ ትግራይ ዝተረኽበ ዓወት፣ብሳአን
ጉርሒን አተሓሕዛን፣ካብ ጸላእትና ንላዕሊ ብውሽጥና ዝፍጠር አፋላላይን ሓርጎጽጎጽ ከይገጥመና
ጥንቓቀ ዝመልኦ ጠመተ ክዋሃቦ ዘለዎ ፖለቲካዊ ምርድዳእ የድልይ እብል።
ሎሚ ዓለም ትግራዎት ማለት ብዄናት ዘይንሳዓር፣ኮይኑ ግን አብ ምስራቓዊ አፍሪቓ እቶም እንኮ
ተወዳዳራይ ዘይብሎም ጀጋኑ አህዛብ ምዃና አሚኖም እዮም፣ንረብሕኦምን፣ንውሕስና ሰላም ቀርኒ
አፍሪቃ፣ ወሰንቲ ምኳና ንሕና ካብ እንብሎ ንላዕሊ ጀግንነትናን፣ዘለና ንፍትሕን ርትዕን ወዲ ሰብ
ጠጠው እንብል ምዃና፣ብኻሊእ እንተይኮነስ ነቶም ክቀትሉናን፣ዘርእና ከጽንቱ ዝመጹ፣አዴታትና
ዝደፈሩ፣አቦታትና፣ቀሻውሽትና፣ቤተ ክርስቲያናትና፣ መስጊዳትናን ዘርከሱን ዘዕነውን ኳ ይቅረ ኢልና፣
ካብ ዘለና ነኪና ነብልዕን፣ነስትይን፣እንሕክምን ፍጥረታት አምላክ፣ብምኳና ዄናት እንተይተጀመረ



እንስዕር፣ዝኾነ ይኹን ጸገምን መከራን ብሳዓራይነት መሰስ እንብል አሕዛብ ኢና።ኩሉ ከምባዕልና
ብምርአይና፣ ዋላኳ ብዝአመናዮም ብተደጋጋሚ እንተተጠለምና፣ ስለ ዝኻሓዱናን፣ ስለዝጠለሙናን
ስብአዊነትና ዘይንቕይር ተጋሩ ኢና። እሞ ዳአ ዓለም እዚ ስነምግባርና እዙይ  ካብ ፈለጠት፣ፖለቲካዊ
መራሕትና እዚ ምዕቡል ስነልቦናን ጽንዓትን ሕዝቡ ተጠቒሙ ብፖለቲካዊ መልክኡ ናብ ረብሓና
ብምቕያር እቶም ሓያላን ሃገራትን፣እቶም ጸላእትናን አብ ጎንና ንኸስለፉ ናይ ምግባር ፖለቲካዊ
ብልሕነትን፣ ፖለቲካዊ ጉርሒን ከምዘድልየና ዝአምን ፖለቲካዊ ብስለት ተጋሩ የድልይ።እዙይ
ንምግባር ዝደልይን ውፉይ መሪሕነትን እንተሃሊኡ አብ ሙሉእ ዓለም ዝንሄዉ ብቑዓትን ሙሁራትን
ተጋሩ መሊኦም እዮም።ስለዝኾነ ትግራይ እትጅምሮ ዘላ ፖለቲካዊ መስርዕ፣ ብብልሕን ብጉርሒን
ዝምራሕ ክኸውን እናተላቦና፣ ሕብረትና ሓድነትና አብ ትሕቲ ረብሓ ሃገረ ትግራይ ንክኸውን
እላበው።
ክብርን ሞገስን ንስለ ዓዶምን፣ህዝቦምን ክብሉ ዝወደቑ ናይ ትማልን ናይ ሎሚን ስውአትና ይኹን።
ናይ ሎሚ ወለዶ ዝኸፍሎ ዘሎ መስዋእቲ፣ ብእንተ ናይ ጽባሕ መፃኢ ሂወት ደቑ ስለዝኾነ።ዕድል
ምውሳን መፃኢ ሂወት ትግራይ ብባዕሉምበር፣በቡኡ ወይ ብአዲኡ ክኸውን የብሉን።
ወለዲ እንትደኽሙ ዝግቦኦም ክብሪ ብምሃብ ክዓርፉ ይግባእ።
ትግራይ ብመንእሰያታን፣ ዋዕሮታታን፣ ብጀጋኑ ጀነራላታን፣ኮነሬላታን፣ ደጀን ሕዝባን፣ዳያስፖራ
ደቓን ትዕምብብ።
ትግራይ ስዒራ።
ሙሉእጎይታ በሪሁ
ሙሉጌታ በሪሁ

